
ΗΧΟΣ Α΄ 

 
Τέχνη μελουργός σούς ἀγασθεῖσα κρότους,  

Πρώτην νέμοι σοι τάξιν ὦ τῆς ἀξίας !  

Ἦχος ὁ πρῶτος Μουσική κληθείς τέχνη,  

Πρῶτος παρ' ἡμῖν εὐλογείσθω τοῖς λόγοις.  

Τά πρῶτα πρῶτε τῶν καλῶν λαχῶν φέρεις.  

Πρωτεῖα νίκης πανταχοῦ πάντων ἔχεις... 

ΗΧΟΣ b΄ 

 
Κἄν δευτέραν εἴληφας ἐν τάξει θέσιν,  

ἀλλ ' ἡδονή πρώτη σοι τῷ μελιρρύτω.  

Τό σόν μελιχρόν καί γλυκύτατον μέλος  

ὀστᾶ πιαίνει, καρδίας τ' ἐνηδύνει.  

Σειρῆνες ἧδον δευτέρου πάντως μέλη.  

Οὕτω πράως σοι ρεῖ μελισταγές μέλος. 

ΗΧΟΣ G΄ 

 

 

Εἰ καὶ τρίτος εἶ, πλὴν πρὸς ἀνδρικοὺς πόνους 

    σύνεγγυς εἶ πως τοῦ προάρχοντος, Τρίτε. 

    ἄκομψος, ἁπλοῦς, ἀνδρικὸς πάνυ, Τρίτε, 

    πέφηνας ὄντως, καὶ σὲ τιμῶμεν, Τρίτε... 

ΗΧΟΣ ∆΄ 

 
 

Πανηγυριστής καίι χορευτής ὤν φέρεις  

τέταρτον εὔχος μουσικωτάτη κρίσει.  

Σύ τούς χορευτάς δεξιούμενος πλάττεις,  

φωνάς βραβεύεις, καί κροτῶν ἐν κυμβάλοις.  

Σέ τόν τέταρτον ἦχον ὡς εὐφωνίας  

πλήρη, χορευτῶν εὐλογοῦσι τά στίφη.  

ΗΧΟΣ ΠΛ.Α΄ 

 
 

Θρηνωδός εἶ σύ καί φιλοικτίρμων ἄγαν,  

ἀλλ ' εἰς τά πολλά καί χορεύεις εὐρύθμως.  

Ὁ μουσικός νοῦς, ὅν ἐγνώρισεν τέχνη,  

τίς ἡ παρεκκλίνουσα κλίσις πλαγίων;  

Πέμπτον σε τάξις, ἀλλά πρῶτον τοῦ μόνου  

ἔχει σε καί λέγει σε, πρῶτε πλαγίων 

ΗΧΟΣ PL.B΄ 

 

Ἕκτος μελωδός, ἀλλ ' ὑπέρπρωτος πέλεις,  

ὁ δεύτερος σύ τῶν μελῶν δευτερεύων.  

Τάς ἡδονάς σύ διπλοσυνθέτους φέρεις,  

τοῦ δευτέρου πως δευτερεύων δευτέρως.  

Σέ τόν μελιχρόν, τόν γλυκύν, τόν τέττιγα,  

τόν ἐν πλαγίοις δεύτερον τίς οὐ φιλεῖ ; 

ΗΧΟΣ ΒαΡΥΣ 

 
 

Ὁπλιτικῆς φάλαγγος οἰκεῖον μέλος,  

ὁ τοῦ βάρους σύ κλῆσιν εἰληφῶς φέρεις.  

Ἦχον τόν ἁπλοῦν, τόν βάρους ἐπώνυμον,  

ὁ τούς λογισμούς ἐν βοαῖς μιςῶν φιλεῖ.  

Ἀνδρῶν δέ ἄσμα δευτερότριτε βρέμεις.  

Ὧν ποικίλος δέ, τούς ἁπλούς ἔχεις φίλους.

Ἦχων σφραγίς τέταρτε σύ τῶν πλαγίων,  

ὡς ἐν σεαυτῷ πᾶν καλόν μέλος φέρων.  

Ἀνευρύνεις σύ τούς κροτούς τῶν ἀσμάτων  

ἦχων κορωνίς ὡς ὑπάρχων καί τέλος.  

Ὡς ἄκρον ἐν φθόγγοις τε καί φωνῶν στάσει  

ἄκρον σε φωνῆς δίς σέ καλῶ καί τέλος. 

